
IES URBAO LUGRÍS – CURSO 2023/2024 

PROGRAMACIÓN DIDÁCTICA LOMLOE – DEPARTAMENTO DE FÍSICA E QUÍMICA 

No presente documento amósase un resumo da programación didáctica da materia de Ámbito 

científico-tecnolóxico no nivel de 4º ESO (PDC). A programación didáctica da materia, ao 

completo, atópase en PROENS.  

Centro educativo 

Código Centro Concello Ano académico 

15005269 Ies Urbano Lugrís A Coruña 2023/2024 

Área/materia/ámbito 

Ensinanza Nome da 
materia 

Curso Sesións 
semanais 

Sesións 
anuais 

Réxime 

Educación Secundaria 
Obrigatoria 

Ámbito 
científico-

tecnolóxico 

4º ESO 10 350 Xeral – 
ordinario 

 

  



 

 

2  

 

Contido:  

1. Relación de unidades didácticas 

2. Distribución do currículo nas unidades didácticas 

3. Concrecións metodolóxicas 

4. Criterios de cualificación e recuperación  

5. Medidas de atención á diversidade 

 

  



 

 

3  

1. Relación de unidades didácticas  

UD Título Descrición % Peso 
materia 

Nº 
sesións 

Trimestre 

1 O traballo científico 
na sociedade 

Nesta unidade abórdanse 
distintos aspectos sobre o traballo 
científico na sociedade.  

40 28 1º/2º/3º 

2 Números e 
operacións 

Números e operacións aplicadas á 
resolución de problemas da vida 
cotiá de cara á toma de decisións 
informadas.  

7 35 1º 

3 A estrutura e 
composición da 
materia 

Nesta unidade veremos a 
distribución dos elementos na 
táboa periódica, así como as 
propiedades da estrutura. 
Ademais, continuaremos coa 
formulación e nomenclatura de 
substancias aplicando as normas 
IUPAC. 

4 20 1º 

4 Orixe e estrutura da 
Terra 

Nesta unidades imos estudar a 
orixe e estrutura da Terra. 
Tamén se estudará a tectónica 
de placas.  

5 28 1º 

5 Ecuacións e 
sistemas  

Expresións alxébricas, resolución 
de ecuacións e sistemas de 
ecuación e aplicación en 
problemas.  

7 35 1º 

6 Os cambios na 
materia. As 
reaccións químicas 

Con esta unidade trataremos as 
reaccións químicas: ecuacións 
químicas sinxelas, a súa descrición 
e análise dos aspectos enerxéticos 
e cinéticos.  

2 15 2º 

7 A orixe da vida e a 
evolución 

Con esta unidade estudaremos as 
diferentes hipóteses que 
orixinaron a vida na Terra. 
Terminaremos coas teorías da 
evolución, destacando a evolución 
humana.  

5 28 2º 

8 Funcións e gráficas 
Nesta unidade traballaranse as 
funcións expresadas mediante 
enunciados, táboas, gráficas ou 
expresións analíticas.   

5 30 2º 

9 Ecoloxía e medio 
ambiente 

Nesta unidade estudaranse os 
principais compoñentes do 
ecosistema e as relación 
que se establecen entre eles, así 
como a súa regulación. Tamén nos 
centraremos nas causas e 
consecuencias do cambio 
climático así como nos efectos 
globais. 

5 25 2º 

10 Probabilidade  
Trabállanse nesta unidade as 
medidas de centralización e 
dispersión, o uso de ferramentas 
tecnolóxicas para as 
representacións gráficas e o 
estudo de experimentos 
probabilísticos sinxelos. 

5 25 3º 

11 Movementos e 
forzas. Enerxía  

Con esta unidade imos recoñecer 
as principais forzas e os seus usos 
en distintos escenarios así como a 
Lei de Newton e as súas 
aplicacións. Tamén estudaremos a 
enerxía.  

5 25 3º 

12 Xenética  
Nesta unidade imos estudar a 
teoría celular e iniciaremos os 
conceptos de xenética destacando 
as mutacións e o cancro. Tamén se 
estudarán as aplicacións da 
biotecnoloxía e enxeñaría 
xenética.  

5 28 3º 

13 Xeometría e 
transformacións 

Nesta unidade trátanse, por un 
lado, as áreas de figuras planas e 
volumes de formas 
tridimensionais e, polo outro, as 
transformacións elementais.  

5 28 3º 

2. Distribución do currículo nas unidades didácticas  

UD Título da UD Duración 

1 O traballo científico na sociedade 28 

Contidos 

- Proxectos de investigación. Metodoloxía da investigación científica. 

- Identificación e formulación de cuestións. 

- Elaboración de hipóteses. 

- Comprobación mediante experimentación. 

- Análise e interpretación de resultados. 

- Espazos e recursos de aprendizaxe científica (como o laboratorio e os espazos virtuais): 
utilización adecuada, que asegure a conservación da saúde propia e da comunitaria, a seguridade 
e o respecto ao medio ambiente. 

- Linguaxe científica: interpretación, produción e comunicación eficaz de información de carácter 
científico no contexto escolar en diferentes formatos. 

- Valoración da ciencia e da actividade desenvolvida polas persoas que se dedican a ela e 
recoñecemento da súa contribución aos distintos ámbitos do saber humano e no avance e a 
mellora da sociedade. 

- Estratexias para o recoñecemento das emocións que interveñen na aprendizaxe propia para 
incrementar a curiosidade, a iniciativa, a perseveranza e a resiliencia, así como o pracer de 
aprender e comprender a ciencia. 

- Estratexias de fomento da flexibilidade cognitiva: apertura a cambios de estratexia cando sexa 
necesario e transformación do erro en oportunidade de aprendizaxe. 

- Selección de técnicas cooperativas para optimizar o traballo en equipo, uso de condutas 
empáticas e estratexias para a xestión de conflitos. 

- Promoción de actitudes inclusivas e da igualdade efectiva de xénero, así como respecto polas 
minorías e aceptación da diversidade presente na aula e na sociedade. 

 

UD Título da UD Duración 

2 Números e operacións 35 

Contidos 

- Números e operacións. 

- Identificación e representación de cantidades con números decimais, racionais e irracionais 
relevantes (raíces cadradas, ...). 

- Representación e ordenación de números na recta numérica. 

- Selección da representación máis adecuada dunha cantidade e utilización en distintos contextos. 

- Estratexias de cálculo. 

- Recontos sistemáticos con diferentes estratexias, como diagramas en árbore ou combinatoria 
básica. 

- Utilización do cálculo para resolver problemas da vida cotiá adaptando a estratexia e o tipo de 
cálculo ao tamaño dos números. 

- Toma de decisións a partir da información numérica relevante: consumo responsable, relaciones 
calidade-prezo e valor-prezo en contextos cotiáns. 

 

UD Título da UD Duración 

3 A estrutura e composición da materia 20 

Contidos 

- Composición da materia. 

- Relación, a partir da súa configuración electrónica, da distribución dos elementos na táboa 
periódica coas súas propiedades fisicoquímicas máis importantes para atopar xeneralidades. 

- A ligazón química. Propiedades das substancias en función da ligazón e da estrutura. 

- Cuantificación da cantidade de materia de sistemas de diferente natureza e, nos termos xerais da 
linguaxe científica, para manexar diferentes formas de medida e a súa expresión na contorna 
científica. 

- Formulación e nomenclatura de substancias químicas de compostos de relevancia, segundo as 
normas da IUPAC. 

 

UD Título da UD Duración 

4 Orixe e estrutura da Terra 28 

Contidos 

- Dinámica terrestre.  

- Orixe e historia da Terra.  

- Estrutura e dinámica da xeosfera.  

- A tectónica de placas e as súas manifestacións.  

 

UD Título da UD Duración 

5 Ecuacións e sistemas 35 

Contidos 

- Linguaxe alxébrica.  

- Expresión de relacións mediante linguaxe alxébrica. 

- Equivalencia de expresións alxébricas de segundo grao. 

- Resolución alxébrica e gráfica de ecuacións de segundo grao en problemas de contextos 
diferentes. 

- Interpretación da solución dun problema e comprobación da coherencia no contexto. 

- Uso de ferramentas tecnolóxicas na resolución de problemas e interpretación das solucións. 

UD Título da UD Duración 

6 Os cambios na materia. As reaccións 
químicas 

15 

Contidos 

- Reaccións químicas. 

- Ecuacións químicas sinxelas: interpretación cualitativa e cuantitativa. Cálculos estequiométricos 
sinxelos e interpretación dos factores que lles afectan. 

- Descrición cualitativa de reaccións químicas de relevancia no mundo cotián, incluíndo as 
combustións, as neutralizacións e procesos electroquímicos sinxelos, comprobando 
experimentalmente algúns dos seus parámetros. 

- Análise de aspectos enerxéticos e cinéticos das reaccións químicas, aplicando a teoría de 
colisións, para explicar a reordenación dos átomos e realizar predicións relativas a procesos 
cotiáns importantes. 

 

UD Título da UD Duración 

7 A orixe da vida e a evolución.  28 

Contidos 

- A vida na Terra. 

- Hipóteses sobre a orixe da vida na Terra.  

- Probas e teorías da evolución dos seres vivos.  

- A evolución humana.  

 

UD Título da UD Duración 

8 Funcións e gráficas 30 

Contidos 

- Relacións e funcións. 

- Formas de representación dunha relación: enunciado, táboas, gráficas e expresión analítica. 

- Interpretación da información relevante en situacións reais funcións cuadráticas, de 
proporcionalidade inversa, etc. 

- Estratexias para a interpretación e modificación de algoritmos. Formulación de problemas 
susceptibles de ser analizados utilizando programas e outras ferramentas. 

UD Título da UD Duración 

9 Ecoloxía e medio ambiente 25 

Contidos 

- Os ecosistemas. 

- Elementos integrantes. Cadeas e redes tróficas. 

- Relacións intraespecíficas e interespecíficas. 

- Sucesións ecolóxicas. Regresións. 

- Factores que desencadean desequilibrios nos ecosistemas. 

- O cambio climático. 

- Causas e consecuencias. 

- Efectos globais das accións individuais e colectivas. 

 

UD Título da UD Duración 

10 Probabilidade 25 

Contidos 

- Medidas de centralización e dispersión. 

- Cálculo, interpretación e obtención de conclusións razoadas. 

- Uso das ferramentas tecnolóxicas adecuadas a cada situación. 

- Comparación de dous conxuntos de datos atendendo ás súas medidas de centralización e de 
dispersión. 

- Elaboración das representacións gráficas máis adecuadas mediante diferentes ferramentas 
tecnolóxicas (calculadora, folla de cálculo, aplicacións...). 

- Probabilidade. 

- Fenómenos deterministas e aleatorios. Sucesos. 

- Aproximación á probabilidade a través das frecuencias relativas. 

- Asignación de probabilidades mediante a regra de Laplace e técnicas de reconto. 

- Toma de decisións de experimentos simples en diferentes contextos. 

 

UD Título da UD Duración 

11 Movementos e forzas. Enerxía 25 

Contidos 

- Predición e comprobación, mediante o razoamento lóxico-matemático, utilizando ecuacións e 
gráficas, da variación das principais magnitudes que describen o movemento dun corpo. Estudo 
dos movementos rectilíneos e circulares sinxelos. 

- As forzas. 

- Relación das forzas cos cambios que producen sobre os sistemas e aplicación á resolución de 
problemas da vida cotiá relacionados coas forzas presentes na natureza. 

- Recoñecemento das principais forzas da contorna cotiá, como o peso, a normal, o rozamento ou 
a tensión, e o seu uso na explicación de fenómenos físicos en distintos escenarios. 

- Leis de Newton: aplicacións a fenómenos naturais e cotiáns. 

- A enerxía. 

- Formulación e comprobación de hipóteses sobre as distintas formas de enerxía e as súas 
aplicacións a partir das súas propiedades e do principio de conservación, como base para a 
resolución de problemas sinxelos relacionados coa enerxía mecánica. 

- Obtención e consumo de enerxía, e as súas repercusións ambientais.  

- Análise dos efectos da calor sobre a materia. Recoñecemento de distintos procesos de 
transferencia de calor nos que están implicados diferenzas de temperatura, como base da 
resolución de problemas cotiáns. 

 

UD Título da UD Duración 

12 Xenética 28 

Contidos 

- Teoría celular.  

- Formas acelulares: virus. 

- ADN: xenes e cromosomas. Expresión xénica.  

- Etapas do ciclo celular. A división celular. Mitose e meiose.  

- As mutacións e o cancro.  

- Procesos que xeran variabilidade xenética e a súa relación coa evolución e a biodiversidade.  

- Biotecnoloxía e enxeñaría xenética: aplicacións e implicación éticas, sociais e ambientais.  

 

UD Título da UD Duración 

13 Xeometría e transformacións 28 

Contidos 

- Estimación e relacións. 

- Toma de decisión xustificada do grao de precisión en situacións de medida. 

- Estimación ou cálculo de medidas indirectas, usando diferentes estratexias, en formas e obxectos 
da vida cotiá.  

- Medición. 

- Dedución, interpretación e aplicación das principais fórmulas para obter áreas, volumes e 
capacidades en formas tridimensionais. 

- Equivalencia entre medidas de volume e capacidade. 

- Uso de representacións planas de obxectos tridimensionais para cálculo de áreas e a súa 
aplicación na resolución de problemas. 

- Uso de instrumentos de debuxo e ferramentas dixitais para modelizar e representar obxectos 
xeométricos con propiedades fixadas, como as lonxitudes de lados ou as medidas de ángulos. 

- Movementos e transformacións. 

- Análise de transformacións elementais como xiros, translacións e simetrías en situacións 
diversas utilizando ferramentas tecnolóxicas ou manipulativas. 

- Investigación das transformacións elementais na vida cotiá con ferramentas tecnolóxicas como 
programas de xeometría dinámica, realidade aumentada, etc.  

3. Concrecións metodolóxicas 

Concrecións metodolóxicas xerais 

Para o desenvolvemento desta materia, seguirase a seguinte metodoloxía: 

- As sesións teóricas intercalaranse con sesións de resolución de cuestións e problemas, con 

lecturas de diversos textos relacionadas cos contidos que se vaian tratando, con sesións de 

repaso periódicas (empregando recursos diversos, incluíndo recursos web). 

- Intentarase achegar os contidos á realidade próxima do alumnado, mediante exemplos 

relacionados coa vida cotiá e a realización de prácticas de laboratorio (cando sexa posible), nas 

que se empreguen materiais e reactivos dispoñibles no laboratorio do centro ou caseiros. 

- Apostarase por unha metodoloxía activa e participativa centrada no interese do alumnado 

realizando un seguimento o máis personalizado posible. 

- Coa metodoloxía aplicada tentarase contribuír a desenvolver a competencia científica do 

alumnado e capacitalo para construír e aplicar os coñecementos de forma autónoma, creativa, 

responsable e crítica (tanto no plano persoal da vida cotiá como no social da participación 

cidadá). 

Organización da materia ao longo do curso 

- O ámbito Científico-Tecnolóxico está secuenciado en 13 unidades didácticas que se van 

intercalando e nas que se desenvolven as tres materias constituíntes (Matemáticas, Bioloxía e 

Xeoloxía e Física e Química). Ademais, consta dunha primeira unidade didáctica que será 

impartida de maneira transversal ao longo de cada unha das 12 unidades didácticas restantes. 

- Dada a plasticidade do ámbito, o/a profesor/a poderá ir alternando o traballo dos contidos das 

diferentes UDs, dedicándolle un peso proporcional semanal/trimestral conforme ás sesións que 

figuran en PROENS. 

Principios metodolóxicos 

No proceso de ensinanza e aprendizaxe téñense que asegurar distintos tipos de aprendizaxe: 

1) Aprendizaxe significativa. Partindo dos coñecementos previos, as alumnas e os alumnos 

teñen que ser quen de aprender a aprender, para poder establecer relacións entre a materia 

e a súa propia realidade. 

2) Aprendizaxe funcional. Os novos contidos deberán ser empregados polo alumnado cando 

así estes o precisen. Para iso débese facer unha memorización comprensiva e razoada. 

3) Aprendizaxe cooperativa. Traballar a materia en grupo, no laboratorio, no desenvolvemento 

de proxectos de investigación ou mediante debates, aumentará o interese pola mesma. 

4) Aprendizaxe mediante o emprego das novas tecnoloxías. Coa utilización de Internet, de 

vídeos divulgativos e do encerado dixital, que será utilizado como apoio constante ás 

explicacións. 

Tipos de actividades e proxectos 

A metodoloxía didáctica adaptarase ás características de cada alumna/o, favorecendo a súa 

capacidade para aprender por si mesma/o e para traballar en equipo, iniciándoo no 

coñecemento da realidade de acordo cos principios básicos do método científico. Ademais terase 

en conta: 

- Incorporación da dimensión práctica ás áreas. 

- Fomentar o traballo en equipo. 

- Fomentar a capacidade de autonomía do alumnado e desenvolver a capacidade de aprender a 

aprender. 

Desenvolvemento das unidades 

O fío condutor que se seguirá á hora de desenvolver as distintas unidades didácticas será o 

seguinte: 

a) Introdución á unidade didáctica. 

b) Análise dos coñecementos previos do alumnado. 

c) Exposición de contidos e desenvolvemento da unidade. 

d) Resumo e síntese dos contidos da unidade. 

Tipos de agrupamentos 

As diversas formas de agrupamento que se utilizarán, divídense en tres tipos: 

- Gran grupo. 

- Equipos de traballo cooperativo. 

- Traballo individual. 

4. Criterios de cualificación e recuperación  

Criterios de cualificación  

En cada avaliación, aplicaranse os seguintes criterios de cualificación: 

- Ao final de cada unidade didáctica realizarase unha proba escrita cos contidos específicos 

asociados aos criterios de avaliación. En cada unha das tres avaliacións, realizarase unha media 

aritmética das notas das probas escritas. Esta media, representará o 60% da nota da avaliación. 

- O outro 40% vén definido polos criterios de avaliación que se recollen nas táboas de 

indicadores. Estes criterios de avaliación, correspondentes á primeira unidade didáctica (UD1), 

estarán asociados a distintas rúbricas e listas de cotexo que se analizarán en distintos 

procedementos de avaliación ao longo de todas as unidades, incluíndo: prácticas de laboratorio, 

traballos individuais e cooperativos, caderno de aula, fichas de actividades de consolidación, 

fichas de actividades de reforzo, fichas de actividades de ampliación e proxectos científicos 

sinxelos. 

- A cualificación da avaliación parcial trimestral calcularase da seguinte forma: 

[Cualificación media das probas escritas parciais] x 60% + [Táboas de indicadores] x 40% 

Será imprescindible ter mínimo dun 5 como cualificación da avaliación parcial trimestral para 

superar a materia. 

- A cualificación da avaliación final calcularase como a media aritmética das cualificacións das 

tres avaliacións parciais. 

Criterios de recuperación  

Ao longo do curso, aplicaranse os seguintes criterios de recuperación: 

- Cando unha/un alumna/o non supere unha avaliación, esta/e disporá dunha oportunidade 

para recuperar a materia. Realizaráselle unha proba escrita de recuperación baseada nos 

criterios mínimos de aceptación das unidades asociadas a esa avaliación. A avaliación será 

superada cando a súa nota sexa igual ou superior a 5. 

- Cando unha/un alumna/o teña dúas ou tres avaliacións suspensas, terá a oportunidade de 

facer unha proba extraordinaria baseada nos criterios mínimos de aceptación das unidades 

correspondentes. A avaliación será superada cando a súa nota sexa igual ou superior a 5. 

- Realizarase tamén unha proba escrita final, de carácter opcional, para aquel alumnado que, 

tendo unha cualificación final na materia igual ou superior a 5, desexe mellorar a súa 

cualificación. 

5. Medidas de atención á diversidade 

No cuarto curso da etapa da ESO farase unha proba escrita nas primeiras semanas para ver o 

grao de comprensión e destreza do alumnado en cada grupo. 

Segundo a ORDE de 8 de setembro de 2021 pola que se desenvolve o Decreto 229/2011, de 7 de 

decembro, polo que se regula a atención á diversidade do alumnado de centros docentes da 

Comunidade Autónoma de Galicia nos que se imparten as ensinanzas establecidas na Lei 

orgánica 2/2006, de 3 de maio, de educación, haberá que prestar especial atención ao alumnado 

que necesita unha atención individualizada debido ás súas características diferenciadoras, o cal 

se pretenderá lograr a través da adopción de medidas ordinarias e extraordinarias de atención 

á diversidade. 

Medidas ordinarias [Artigos do 42 ao 53 da mencionada orde] 

Son todas as que faciliten a adecuación do currículo prescritivo, sen alteración significativa dos 

seus obxectivos, dos contidos nin dos criterios de avaliación, ás características do alumnado. 

Proporcionarase ao alumnado material adecuado ás súas necesidades. Actividades inicialmente 

máis sinxelas aumentando o nivel progresivamente. 

Faranse tamén actividades xerais que permitan que cada alumno/a poida partir dos seus 

coñecementos previos e chegar a obxectivos mínimos. 

Para todo aquel alumnado que presente maior ritmo de aprendizaxe están previstas tamén 

fichas de actividades de ampliación. Tratarase de actividades motivadoras, que en todo caso 

vaian máis aló dos xa afianzados mínimos da materia e que supoñan un maior desafío na busca 

de información, así como na interrelación dos diferentes contidos. 

Medidas extraordinarias [Artigos 54 - 70 da mencionada orde] 

Como medidas extraordinarias de atención á diversidade, realizaranse adaptacións curriculares 

individualizadas, que afectan a elementos prescritivos do currículo para o alumnado NEE (con 

necesidades educativas especiais) e, excepcionalmente para o restante alumnado con 

necesidade específica de apoio educativo. Esta medida adoptarase cando o informe 

psicopedagóxico resultante da avaliación psicopedagóxica se entenda como a máis idónea para 

atender as necesidades educativas dun/ha alumno/a e despois da aplicación doutras medidas 

de atención á diversidade. As adaptacións curriculares suporán a modificación, ampliación, 

redución ou supresión de parte ou todos os elementos prescritivos do currículo, e adaptaranse 

ao nivel de competencia curricular do/a alumno/a. 

 

 


